
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১২৯ জীবন বৃত্তান্ত 0 শ্রীহট্টের ইতিবৃত্ত
বয়স চতুর্দশ বৎসর মাত্র তখনই তিনি “দাতাকর্ণ’ নামক একটি যাত্রার পালা রচনা করিতে সমর্থ হইয়াছিলেন, একজন অল্প শিক্ষিত পল্লীগ্রামস্থ বালকের পক্ষে ইহা কম প্রতিভার পরিচায়ক নহে।” “বেজোড়ার নন্দীবংশের অনেকেই কাছাড় শিলচরে রাজকার্যোপলক্ষে অবস্থান করিতেন । রামকুমারের শিক্ষা দীক্ষা অল্প হইলেও দারিদ্রের তাড়নায় তাহাকে সত্বরই কাজকৰ্ম্মের চেষ্টা দেখিতে হইল, এবং আত্মীয়বহুল শিলচরের দিকেই তদৰ্থে তাহার দৃষ্টি পতিত হইল। তিনি প্রথমতঃ তিন টাকা মাত্র বেতনে তত্ৰত্য ডিপুটী কমিশনারের অফিসে ঢুকিয়া, অবশেষে স্বাভাবিক উদ্যম ও অধ্যবসায় সহকারে নিজে নিজে কার্যোপযোগী ইংরেজী লেখাপড়া শিক্ষা করিয়া ঐ আফিসের একাউন্টেন্ট গিরি ও সৰ্ব্বশেষে ৮০ টাকা বেতনে খাজাঞ্চির কার্য্য পর্যন্ত করিয়াছিলেন।”
সাহিত্যের অনুশীলনকল্পে তৎকাল প্রচারিত পুস্তক ও পত্রিকাদির পাঠ ভিন্ন আর কিছু করিতে পারিয়াছিলেন কি না সন্দেহ।”১৩২
রামকুমারের ন্যায় সাহিত্যানুরাগী অতি অল্পই দেখা যায়, বৃদ্ধকালেও তিনি যোগীর ন্যায় সাহিত্যের অনুধ্যানে নিরত থাকিতেন। তিনি সদগ্রস্থ পাঠে যেমন আনন্দানুভব করিতেন, অন্যকেও তাহার অংশী করিতে তদ্রুপ চেষ্টা পাইতেন। বিমল গঙ্গাস্রোতের ন্যায় তাহার কবিতার ধারা অবিরত প্রবাহিত হইত। মাইকেল মধুসূদন দত্তের বীরাঙ্গনার পত্রের উত্তরচ্ছলে তিনি “বীবাঙ্গনা পত্রোত্তর কাব্য” প্রণয়ন কবেন, ইহা প্রকাশিত হইলে কবি অনেকের দৃষ্টি আকর্ষণ করিয়াছিলেন। “উষোদ্বাহ কাব্য” নামক তৎকৃত অন্য এক উৎকৃষ্ট গ্রন্থ এবং চারিখণ্ড পর্যন্ত “পরমার্থ সঙ্গীত” ব্যতীত তাহার অন্য কোন গ্রন্থ মুদ্রিত হয় নাই। তিনি তদ্ব্যতীত অনেক সঙ্গীত,গানের পালা, কাব্য ও নাটক প্রণয়ন করিয়া কীৰ্ত্তিস্বরূপ রাখিয়া গিয়াছেন। তাহার গ্রন্থের নামাবলী নিম্নে লিখিত হইল, কিন্তু ইহাই যে সম্পূর্ণ তালিকা, তাহা আমরা বলিতে পাবি না। (১) বীরাঙ্গনা পত্রোত্তর (মুদ্রিত) (১ম ও ২য় ভাগ) (১২) ঝুলন-যাত্রা।
(২) উযোদ্বাহ কাব্য (মুদ্রিত) (১৩) দোল যাত্রা (৩) দশমহাবিদ্যা (খণ্ডকাব্য) (১৪) পদাঙ্ক দূত। (৪) নবপত্রিকা (পৌরাণিক) (১৫) দেবীর বোধন (চন্দ্রোদয় অবলম্বনে) (৫) কলঙ্ক ভঞ্জন (পাঁচালী) । (১৬) পরমার্থ সঙ্গীত (৪র্থ খণ্ড পর্যন্ত) (৬) মালিনী উপাখ্যান (গল্প) যাত্রার পালা (১৭) ভগবতীর জন্ম ও শিববিবাহ। (৭) রাসলীলা। (১৮) প্রবন্ধ মালা (বিবিধ কবিতা) (৮) উমা আগমন। (১৯) জীবন্মুক্তি (সংস্কৃত প্রবোধ মুদ্রিত (৯) চণ্ডীর পালা। প্রহসন হইয়াছে।) (১০) বলদ মহিমা নাটক। সঙ্গীতের পালা। (২০) গণিতাঙ্ক (বিদ্যালয়ে পাট্য মুদ্রিত) (১১) লক্ষ্মী সরস্বতীর দ্বন্দ্ব।
১৩২ অধ্যাপক শ্ৰীযুক্ত পদ্মনাথ বিদ্যাবিনোদন কর্তৃক ১৩১৫ বাং শ্রাবণ সংখ্যা প্রবাসীতে প্রকাশিত প্রবন্ধ হইতে উদ্ধৃত।

		 এই পাতা শেষ সম্পাদিত হয়েছে ০২:৪১টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

